
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
৩৪৪
পূর্ব্ববঙ্গ গীতিকা





ঢলুম ঢলুম[১] মুখখানি কন্যার চিরল[২] দাঁতের হাসি।

এরে দেখ্যা বাইজ্যা উঠে বিনাথের বাঁশী॥৪০









(২)







এমুন সময় হইল কিবা শুন দিয়া মন।

চান্দ ব্যাপারী যাইব বাণিজ্য কারণ॥

ভাবিয়া চিন্তিয়া চাঁদ কোন্ কাম করিল।

একেলা বিনাথে তবে সঙ্গেত লইল॥

বার নাও তের পানসী ধানেত বুঝাইয়া।

উত্তর ময়ালে চলে ডিঙ্গ। ভাসাইয়া॥


গাঙ্গের বাঁকে কেওয়া ফুল রৈয়া রৈয়া ফুটে।

কত নারী ছান করে গাঙ্গির ঘাটে ঘাটে॥

কত নাইয়া নাও বাহিয়া যায়রে দূরের পানে।

এমন সুন্দর বিনাথ না দেখছে নয়ানে॥

দেখিয়া শুনিয়া বিনাথ বাঁশীতে মাইল টান।

ভাটি ছিল চিলা গাঙ্গরে বাহিল উজান॥

কাঙ্কের না ভরা কলসী নামাইয়া জমিনে।

ভিজা বসনে নারী বাঁশীর গান শুনে॥

কেবা যাওরে বাঁশের বাঁশী মোরে যাওরে কৈয়া।

এইখানে লাগুক ডিঙ্গা খানেক দাড়াইয়া॥

পাইয়া নবীন পাল উত্তরাল বাতাসে।

ছুটিল চান্দের নাও বাণিজ্যের আসে॥

ছয় মাসের পথ সাধু এক্কুদিনে যায়।

চিলা যেমুন আসমানেতে উড়িয়া পলায়॥








	↑ ঢলুম ঢলুম=ঢল ঢল।

	↑ চিরল=চিকণ

